
Numri i lëndës: 2024:049665 

Datë: 23.02.2024 

Numri i dokumentit:     05367876 

                                                                                                                  PPP.nr.02/2024 

 

GJYKATA THEMELORE NË FERIZAJ - Dega në Kaçanik, si gjykatë përmbarimore 

e shkallës së parë, gjyqtari Riza Livoreka, si gjyqtar përmbarues, me sekretaren juridike 

Azemine Berisha, duke vendosur në çështjen përmbarimore të Kreditorve F. T. , N. T. dhe H. 

T. , nga fshati ..., të cilit me autorizim i përfaqëson F. T. avokat, kundër Q. R. K.  –M. M. P. H. 

, të përfaqësuar nga M.D.-Avokatura Shtetërore, e duke vendosur lidhur me prapësimin e 

debitorit, jashtë seancës gjyqësore më datën 23.02.2024 mori dhe bёri përpilimin me shkrim tё 

këtij: 

 

A  K T  V  E N D I M 

 

 

I. REFUZOHET Prapësimi i debitorit, Q. R. K.  –M. e A. dhe P. H., i ushtruar më 

datën 07.02.2024, kundër Urdhrit Përmbarues me P.nr.56/2024 i datës 07.02.2024 në tërësi SI I 

PABAZUAR 

 

II. DETYROHET debitori që ta bëjë ekzekutimin e propozimit pёr përmbarim sё 

bashku me kamatën, e cila fillon tё llogaritet nga data 27.10.2017, e deri në pagesën 

përfundimtare , si dhe ti paguaj shpenzimet e procedurës jo kontestimore, në shumë prej 

1,531.00 dhe shpenzimet e procedurës përmbarimore të cilat do tё llogariten nga përmbaruesi 

privat  deri nё përfundim tё kësaj procedure, kjo pagesë do të bëhet në afat prej 7 ditësh nga 

dita e pranimit në dorëzim të këtij aktvendimi. 

 

A r s y e t i m 

 Kreditorët, F. T. , N. T. dhe H. T. , , qe te tret nga fshati ..., 29.01.2024, kanë  ushtruar 

propozim për përmbarim te përmbaruesi privat Sh. L. nga Kaçaniku, kundër debitorit  Q. R. K.  

–M.e A. dhe P. H., ku ka kërkuar që të lëshohet Urdhër dhe të lejohet përmbarimi sipas 

propozimit dhe të detyrohet debitori që në afat prej 7 ditësh, kreditorit të ja paguaj shumën e të 

hollave në vlerë prej 24,684.45€ në emër të investimeve në rezervuarin e ujit. Ketë shumë e 

kanë  kёrkuar me kamat prej 7 %  duke filluar nga dita kur kanë rënë në vonesë debitori me 

pagesën, e deri në pagesën përfundimtarë.  

 

Po ashtu ti paguaj shpenzimet e procedurës jo kontestimore në shumë prej 1,531.00€ 

dhe shpenzimet e procedurës përmbarimore sipasё Udhëzimit administrativ për tarifat dhe 

shpërblimet dhe shpenzimet e përmbaruesit privat tё cilat do tё krijohen deri nё përfundim tё 

kësaj procedure.  

    

 Përmbaruesi Privat më datën 29.04.2021, e ka nxjerr urdhrin pёr përmbarim 

P.nr.56/2024, me tё cilin e ka lejuar pёrmbarimin ndaj debitorit Q. R. K. -M. M. P. H.  

Prishtinë, po ashtu me kёtё urdhër e ka njoftuar debitorin qe nё afat prej 7 ditsh mund tё 

paraqes prapsim. 

 

Përmbaruesi privat me datën 05.02.2024 , propozimin me prova ja ka dorëzuar 

debitorit, i cili në afatin e paraparë  ligjorë ka paraqitur Prapësim. 

 

Debitori me prapësim i ka propozuar gjykatës, që prapësimi të aprovohet si i bazuar dhe 

të anulohet urdhri i përmbaruesit privat P.nr.56/2024 i datës 07.02.2024 dhe të shfuqizohet 

urdhri përmbarimor. 

 

Gjykata e analizoi prapësimin e debitorit si dhe  shkresat e tjera të lëndës dhe gjeti se 

prapësimi i debitorit është i pa bazuar dhe të njëjtin e refuzoi si të pa bazuar,  sepse  

pretendimet ankimore të debitorit të paraqitura si më lart jo vetëm që nuk kishin mbështetje 

provuese, por të njëjtat ishin të pa justifikueshme në aspektin ligjor. 

 

Faktet e paraqitura nga ana e debitorit nuk përbëjnë shkak për aprovimin e prapësimit të 

paraparë me nenin 71 të LPP-së, andaj gjykata pretendimet e tilla nuk mund ti konsideroj të 

qëndrueshme. 

Meqenëse debitori  ka rënë në vonesë me pagimin e kompensimit,   Gjykata  me 

kërkesën e të autorizuarit të kreditorit  dhe në  bazë të nen.16 paragrafi 2 pika 2.2  të Ligjit  mbi  

shpronësimin e detyroi debitorin që kreditorit në shumë e kërkuar me propozim t’ia paguaj 

edhe kamatën prej 7%, interes i thjeshtë vjetor, duke  filluar  prej datës 27.10.2017, e deri në 

pagesën  definitive 

 

Gjykata i analizoi pretendimet e debitorit te paraqitura me prapësim, por duke e marrë 

për bazë gjendjen faktike gjykata rrjedhimisht konstaton se debitori nuk ka paraqitur asnjë nga 

shkaqet e parapara me nenin 71 nga pika1.1 e deri tek pika1.12 të LPP-së, andaj gjykata duke i 

pasur për bazë të gjitha këto fakte  të konstatuara  vendosi si në dispozitiv të këtij aktvendimi. 

  

Gjykata e detyroi debitorin që kreditorit të i’a paguaj shpenzimet e procedurës 

përmbarimore sipasё Udhëzimit administrativ pёr tarifat dhe shpërblimet dhe shpenzimet e 

përmbaruesit privat tё cilat do tё krijohen deri nё përfundim tё kësaj procedure, gjykata 

vendosi pёr shpenzimet, konform nenit 13. par.4 të LPP-së. 

 

 

   GJYKATA THEMELORE NË FERIZAJ 

Dega në Kaçanik 

                                           PPP.nr.02/24 prej datës 23.02.2024                                                                                                      

                                                                                                                     Gjyqtari: 

                                                                                          Riza LIVOREKA  

 

KËSHILLA JURIDIKE:  

Kundër këtij aktvendimi  është e lejuar ankesa në afat prej 7 ditësh, nga dita e pranimit, ankesa 

i parashtrohet  Gjykatës së Apelit në Prishtinë përmes kësaj gjykate. 

 


